AINA US AM GAUGGALI (4)

Arbeiten auf dem Benergut und
ein besonderer Kartoffelacker

TEXT: CHRISTIAN WIELAND *

Wo heute die Altersresidenz Bener steht, war friiher ein Bauerngut
mit Obstbaumen und Reben. Die ganze Familie Wieland war in die
Bewirtschaftung des Benergutes involviert. Das erzahlt Christian
Wieland im vierten Teil der Serie «Aina us am Gauggeli».

Mini Naana isch Péachteri gsi vum
Benerguet. Si hat mit am Ohi Toni,
minara taubschtumma Tanta Lilli
und a-ma Khnahhtli dét puurat. Z
Pachterhuus schtoot immer no,
nu jezz isch as viil schéner als
dua. Dr Schtall isch am Egga zur
Plessurschtrooss gschtanda. Inak-
ho isch ma dur a mahhtigs
gschmidats Tor. Aagfanga hats
linggs mit am Rossschtall, denn dr
Torggel mit am Brennhafa und am
Waschhafa. Ganz zhinterscht isch
denn dr Khuaschtall kho. Darna-
bat di gross Remisa mit am
Heuschtogg und, hinter dara, dr
Mischtschtogg. Nabat am Péacht-
erhuus isch a Bahhli flirakho, wo
in da Bungert aba isch mit Wasser
us am Milbach. Das hat ma bruht
zum d Wiisa wassara. Dr Ohi isch
Wasservogt gsi und hat miar iig-
scharft, an da Fallana zum z Was-
ser vertaila torfi sogar ii nadlt
verschtella.

As isch ganz khlar gsi, dass d
Mamma uf am Purahoof hat
muassa mithdlfa. Bim Heua und
Emda han i térfa rahhala. Das hat
miar Oppadia a so gschtungga,
dass i ap bin, zrugg ins Gauggali.
Nu dunna vu da Rii Wiisa, in déra
troschtlosa Eebani, isch bim
beschta Willa khai Abhaua gsi. Dr
schénscht Bungert zum Heua
isch da gsi bi der Laggfabrigg. Dr
Milbach mit a-na-ra Falla hat mii
uu azooga. Magaari hettands mii
dét liaber gséha abhuscha, als
immer Angscht ha, das Buabli
khoénnti im Bach vertringga. Vur
Khiblerei ufa in da Schtall han i
mengmool torfa alai mit am gla-
dana Heuwaaga zrugg khutschia-
ra. Si hend mi uf z Fuader ghoggt,
miar iigscharft, i torfi uf khai Fall
an da Ziigel ummrupfa. Und denn
isch das guatmiatiga Lisali

lostéappalat. li, uf am Fuader
doba, han ummagluagat 6b au jo
alli gsahandi wie ii faara khonni.

Au d Pachthérra hend d Mama
gholt, wenn's gmaint hend, as sei
nétig. Amool hat si miiassa bim
Wurschta hélfa. Si hat Gahggets
fur Salsiz gmischlet und nohhéar
wella d Hend wascha. «Wasch d
Hend im Bluatkhiibel ab, das tuat
da Bluatwdirscht guat», hat d Frau
Diraggter zum Bertali gsait. Jojo,
z Schpaara lernt ma bi da Riha. D
Pachtharra, ds Herr Diraggter
Beners, iari Villa hat «Rotenfels»
ghaissa. Miar hat si besser gfalla
als dia Silo flir alti Lit, wo jezza
dét schtén. Im khlina Wingert am
Gauggali zua sind rooti und blaui
Truba nabatdanand gwaggsa. Flr
na rihtiga Khuurerschiller héats
das bruuht. Zum Wimmla sin
miar Goofa wilkhomma gsi. D
Frau Diraggter Bener isch wia-n-

a Wachthund hinter Gs hér.
«Tland singa Khinder, ii ghora
das so gaara», hat si gsait. Dar-
bei isch as iara nu drum ganga,
dass miar nit zivil Truba &assa
teiand. Immerhin hats Zvieri gee
und, am End vum Tag sogér a
glenziga Fufzger. Das isch dua
fir Us a Vermodge gsi. Schliessli
hat ma khoénna fiir na Fulfer flif
Sugus khaufa. Am Neujoor hats
sich ghort, dass di ganz Pachter-
familia da Beners go aawiintscha
isch. Zerscht dr Frau Diraggter,
denn am Herr Diraggter und noh-
har héats, extra fir mi, ghaissa:
«Und jezz, Khrischtali, tarfsch no
am Herr Dogter Hans z Neujoor
aawlnscha.» Au flr das héats a
Fufzger geh.

D Aabauschlacht isch kho. Am Rii
dunna hat ma a magers Waldli
abgholzet zum  Happiaraaggr
mahha. Dét isch dar Boda fascht

nu us glenzigam Sand gsi. Dr
Wind, untaram Bahnhof luftats jo
immer, hat na awagg trait. Ewigs
sind ainem Sandkhdérnli ins Muul
und in d Auga gflooga. Aber d
Héppiara sind grodta. Damit ii
bim Sezza han khdnna mittua,
hends miar a Schittli gee, genau
so lang wie d Schua vu da Grossa.
Das Gliigg mit dena guata Aggr
isch uu schnall varbii gsi. Wo dr
Luft gnuag Sand furt blosa hat,
sind nu no Schtaina zruggbliba.
Aso isch d Dreifalderwirtschaft
neu erfunda kho. Zerscht Happia-
ra, denn Khiisgruaba und z letscht
denn no Bauland. |

* Christian Wieland (1930) durchlief die
Schulen in Chur. Nach dem Diplom zum
Forstingenieur ETH 1956 in Zirich arbeite-
te er als Gemeinde-Forstverwalter, wechsel-
te anschliessend in ein privates Ingenieur-
blro in Chur. 1968 fand er eine gute Stelle
beim Kanton Thurgau. Er und seine Frau
Trudi haben vier Kinder und sechs Enkel.
Jetzt lebt das Paar in Parpan.



